
e-qaror.gov.uz 29.09.2023

1

2023 - yil 29 - sentabr 443-4-0-Q/23 Qashqadaryo viloyati hokimligi

 

     G‘uzor tumanidagi “Sho‘rtangazkimyo” majmuasi MCHJ TSTga               
qarashli “Sho‘rtan” suv ombori joylashgan yer maydonlarini yo‘qlamadan

o‘tkazish hamda muhofaza maydonini belgilash va sohil bo‘yi mintaqasidagi suv
xo‘jaligi  inshootlari egallagan yerlar va suv obyektlarining qirg‘oqlari

mintaqasini o‘rnatish to‘g‘risida

O‘zbekiston Respublikasi Prezidentining 2022-yil 12-apreldagi “Muhandislik-
kommunikatsiya  tarmoqlari  uchun  yer  uchastkalarini  ajratish  tartibini  
takomillashtirish chora-tadbirlari   to‘g‘risida”gi   204-son  qarori  va O‘zbekiston 
Respublikasi  Vazirlar  Mahkamasining  2019-yil  11-dekabrdagi  “O‘zbekiston
Respublikasi hududidagi suv obyektlarining muhofaza qilish va sanitariya-muhofaza
zonalarini belgilash tartibi to‘g‘risida”gi 981-son qarori hamda Qashqadaryo viloyati
hokimining  2022-yil  6-martdagi  8-4-0-F/22-sonli  farmoyishi  ijrosini  ta‘minlash
maqsadida G‘uzor   tumanidagi  “Sho‘rtangazkimyo”  majmuasi   MCHJ  TST ga
qarashli  11 500 000  metr kub sig‘imga ega “Sho‘rtan” suv omborini egallagan
yerlari va suv obyektlarining qirg‘oqlari mintaqasidagi yerlarni doimiy foydalanish
huquqi bilan ajratish ishlarini ko‘rib chiqish komissiyasining 2023-yil 15-iyundagi
dalolatnomasiga muvofiq,  O‘zbekiston    Respublikasi    “Mahalliy    davlat    
hokimiyati    to‘g‘risida”gi    Qonunining   6-,10-moddalariga asosan

                                               QAROR    QILAMAN:

1.  G‘uzor  tumanidagi  “Sho‘rtangazkimyo”  majmuasi  MCHJ   TSTga  
qarashli  11500000  metr  kub  sig‘imga  ega  “Sho‘rtan”  suv  omborining  yer
maydonlarini  yo‘qlamadan  o‘tkazilganligi   ma’lumot   uchun  qabul  qilinsin.

2. G‘uzor tumanidagi  “Sho‘rtangazkimyo” majmuasi  MCHJ  TSTga  qarashli 

11500000 metr kub sig‘imga ega “Sho‘rtan” suv omborining muhofaza maydoni 1-2-
ilovalarga  asosan  belgilansin  hamda  suv  ombori   egallagan   yerlari   va   suv
obyektlarining   qirg‘oqlari   mintaqasi  3-ilovaga  muvofiq  o‘rnatilganligi  inobatga
olinsin. 

3. “O‘zbekiston Respublikasi hududidagi suv obyektlarining muhofaza qilish
va  sanitariya-muhofaza  zonalarini  belgilash  tartibi  to‘g‘risida”gi  981-sonli
qarorning  Nizom  talablariga  asosan  quyidagi  taqiqlanishlar  belgilansin:

a) Suvni  muhofaza qilish maydonlarida:

-  o‘simliklar  zararkunandalari  va  kasalliklariga,  begona  o‘tlarga  qarshi
ishlatiladigan zaharli kimyoviy vositalarning har qanday turini qo‘llash va ko‘mish;

-  go‘ng  solingan  oqava  suvlarni  zararsizlantirmasdan  o‘g‘it  sifatida
foydalanish,  shuningdek,  tozalanmagan sanoat  va  xo‘jalik-maishiy  oqava suvlarni
tashlash;

- daraxt va butalarni kesish, zaharli kimyoviy vositalar, pestitsidlar, gerbitsidlar
va mineral o‘g‘itlar saqlanadigan omborlar, zaharli kimyoviy vositalar apparatlarini
to‘ldiradigan  maydonchalar,  aviatsiya,  kimyo  ishlarini  olib  borish  uchun  uchish-
qo‘nish yo‘llari qurish;

 - markazlashgan kanalizatsiya tarmoqlari bo‘lmagan yangi uy-joylar va turistik
komplekslarni qurish;

  b) yuqoridagilarga qo‘shimcha ravishda sohil bo‘yi mintaqasi doirasida yana
quyidagilar ham taqiqlansin:

- ekologiya va atrof-muhitni muhofaza qilish hamda suv xo‘jaligi organlari,
shuningdek, suv xo‘jaligi obyektlaridan foydalanuvchi tashkilotlar roziligisiz hamda
mahalliy  ijro  etuvchi  hokimiyat  organlari  ruxsatisiz  qishloq  xo‘jaligi  ekinlari
yetishtirish  (yosh  daraxt  qatorlari  orasiga  ekilgan  vaqtinchalik  ekinlar  bundan
mustasno);

- organik  va  mineral  o‘g‘itlarni saqlash  va qo‘llash;

- chorva mollarini boqish va ularni saqlash joylarini tashkil etish;

- har qanday turdagi doimiy va vaqtinchalik bino va inshootlar, shu jumladan
molxona,  o‘tinxona,  hojatxona  va  boshqalarni  qurish  (suv  xo‘jaligi  inshootlarini
qurish bundan mustasno);

-  mineral  o‘g‘itlarni  transportda  tashish  va  sepishda  qo‘llanilgan  idishlar,
mashina va asbob-uskunalarni tozalash va yuvish;

- jun, kanop va teri yuvish.

4. G‘uzor tumanidagi  “Sho‘rtangazkimyo” majmuasi MCHJ TST ga qarashli
11  500  000  metr  kub  sig‘imga  ega  “Sho‘rtan”  suv  ombori  joylashgan  yer
maydonlaridan belgilangan maqsadda, ekologiya va atrof-muhitni  muhofaza qilish
hamda sanitariya qoidalariga rioya qilgan holda foydalanish yuklatilsin.

5.  Davlat  Kadastrlar  palatasi  Qashqadaryo  viloyati  boshqarmasi
(G‘.Hamroyev)ga “Sho‘rtan” suv ombori joylashgan yer maydonlarini yo‘qlamadan
o‘tkazish va sohil bo‘yi mintaqasidagi suv xo‘jaligi inshootlari egallagan yerlar va suv
obyektlarining qirg‘oqlari mintaqasi o‘rnatilganligi munosabati bilan yer hisobotiga
tegishli o‘zgartirish kiritish va davlat ro‘yxatidan o‘tkazish vazifasi topshirilsin.

6. Viloyat Ekologiya va atrof-muhitni muhofaza qilish inspeksiyasi va davlat
sanitariya nazoratidan G‘uzor tumanidagi “Sho‘rtangazkimyo” majmuasi MCHJ TST
ga qarashli 11 500 000 metr kub sig‘imga ega “Sho‘rtan” suv omborining  sohil bo‘yi
mintaqasini nazoratini yanada kuchaytirilishi so‘ralsin.

7. O‘zbekiston Respublikasi Yer kodeksining 5-moddasiga asosan ushbu qaror
mazkur masala bo‘yicha yakuniy hisoblanib ijrosini nazorat qilish viloyat hokimining
birinchi  o‘r inbosari  U.Uzakov  va  vi loyat  hokimining  o‘rinbosari
M.Azizov  zimmasiga  yuklatilsin.

Viloyat hokimi M.Azimov

Qashqadaryo viloyat hokimining
2023-yil 29-sentabrdagi

443-4-0-Q/23-son qaroriga
1-ilova

Qashqadaryo viloyat hokimining
2023-yil 29-sentabrdagi

443-4-0-Q/23-son qaroriga
2-ilova

Qashqadaryo viloyat hokimining
2023-yil 29-sentabrdagi

443-4-0-Q/23-son qaroriga
3-ilova

Qashqadaryo viloyat hokimining
2023-yil 29-sentabrdagi

443-4-0-Q/23-son qaroriga
4-ilova

Qashqadaryo viloyat hokimining
2023-yil 29-sentabrdagi

443-4-0-Q/23-son qaroriga
5-ilova

Qashqadaryo viloyat hokimining
2023-yil 29-sentabrdagi

443-4-0-Q/23-son qaroriga
6-ilova

Qashqadaryo viloyat hokimining
2023-yil 29-sentabrdagi

443-4-0-Q/23-son qaroriga
7-ilova

